
BAB 7 
 

KEPERLUAN PERAKAUNAN, AUDIT DAN PELAPORAN KEWANGAN 

BAHAGIAN A AKAUN DAN PELAPORAN KEWANGAN 

7.01 Akaun 
 

Peserta Perdagangan mesti sentiasa mengemaskinikan buku dan rekod perakaunan, serta 
buku dan rekod lain. Buku dan rekod perakaunan tersebut, serta buku dan rekod lain, mesti 
mematuhi kehendak-kehendak Bursa. 

7.02 Penyata kewangan 

 
(1) Peserta Perdagangan mesti mengemukakan kepada Bursa semua penyata kewangan yang 

ditentukan oleh Bursa dalam tempoh yang ditetapkan. Penyata kewangan tersebut mesti 
mematuhi kehendak-kehendak Bursa. 
 

(2)  Berhubung dengan Peserta Perdagangan Jarak Jauh, penyata kewangan yang dirujuk dalam 
Kaedah 7.02(1) ertinya penyata kewangan yang disediakan oleh Peserta Perdagangan Jarak 
Jauh mengikut piawaian perakaunan yang diluluskan dalam bidang kuasa negara asalnya. 

BAHAGIAN B AUDIT BERKANUN 

 
 

7.03 Audit berkanun tahunan 
 

(1) Peserta Perdagangan mesti mengemukakan kepada Bursa akaun yang diaudit oleh juruaudit 
berkanun setiap tahun (“Akaun Teraudit Tahunan”) dalam tempoh 3 bulan selepas berakhirnya 
tahun kewangan. Akaun Teraudit Tahunan tersebut mesti mematuhi kehendak-kehendak 
Bursa. 
 

(2) Berhubung dengan Peserta Perdagangan Jarak Jauh, juruaudit berkanun yang dirujuk dalam 
Kaedah 7.03(1) ertinya juruaudit yang boleh diterima oleh Pengawal Selia Negara Asal atau 
Bursa Derivatif Negara Asal. 

BAHAGIAN C TRANSAKSI LUAR KUNCI KIRA-KIRA 

 

7.04 Bank Pelaburan 
 

Semua peruntukan dalam Bahagian C Bab 7 ini tidak terpakai kepada Peserta Perdagangan 
yang merupakan sebuah Bank Pelaburan. 

 

7.05 Rekod transaksi Luar Kunci Kira-kira 
 

Peserta Perdagangan mesti menyenggarakan Rekod yang menjelaskan dengan secukupnya 
transaksi Luar Kunci Kira-kira yang dilakukannya. 

7.06 Pelaporan transaksi Luar Kunci Kira-kira 
 

Peserta Perdagangan mesti mengemukakan kepada Bursa laporan bulanan tentang transaksi 
Luar Kunci Kira-kira dalam bentuk sebagaimana yang ditetapkan oleh Bursa. 

